
17 oktyabr 2019-cu il, cümə axşamı6

Türkmənistan Prezidentinin Xəzəryanı 
ölkələrin Birinci İqtisad Forumuna verdyi 
dəstəyə və forumun keçirilməsində 
böyük rol oynadığına görə Prezident 
İlham Əliyevə təşəkkürünü bildirməsi 
ölkəmizin beynəlxalq tədbirlərə layiqli 
töhfələr verdiyinin, hətta yüksək səviyyəli 
beynəlxalq tədbirlərin təşkilatçılarından 
olmasının bariz nümunəsidir. Təbii ki, 
bütün bu uğurların təməlində möhtərəm 
Prezidentimizin düşünülmüş siyasi kursu 
dayanır. Bu siyasət ölkəmizin beynəlxalq 
aləmdəki reytinqini getdikcə yüksəldir, 
mövqeyini daha da möhkəmləndirir. MDB 
Dövlət Başçıları Şurasının Aşqabadda 
keçirilən iclasında bunun bir daha şahidi 
olduq. Bu tədbir Ermənistanda nasiz-
min qəhrəmanlıq kimi qələmə verilməsi, 
neonasizmə meyilliyin artması barədə 
dünya ictimaiyyətinin məlumatlandırılması 
baxımından da yadda qalacaq. 

Zirvə görüşündə Prezident İlham 

Əliyev Ermənistana çox ciddi diplomatik 
həmlə etdi və Ermənistan --Azərbaycan, 
Dağlıq Qarabağ münaqişəsi ilə bağlı 
mövqeyimizi kifayət qədər gücləndirdi. 
Dövlətimizin başçısı çıxışı zamanı 
Ermənistanda faşizmin əbədiləşdirilməsi 
ilə bağlı yürütdüyü siyasəti və indiki 
hakimiyyətin də buna dəstək verdiyi 
barədə tədbir iştirakçılarına tarixi faktlara 
əsaslanan məlumat verdi.

Prezident İlham Əliyevin 
müəyyənləşdirdiyi hücum diplomatiya-
sının milli maraqlara və müasir çağı-
rışlara müvafiq surətdə, uğurla davam 
etdirilməsi ölkəmizin işğalçı Ermənistan 
qarşısında aşkar diplomatik üstünlüyü-
nün bariz nümunəsidir. Dövlət başçımı-
zım Aşqabad görüşünə qədər “Valday” 
Beynəlxalq Diskussiya Klubunun XVI 
illik iclasındakı çıxışı da Ermənistana 
ciddi zərbə oldu. Prezident çıxışı  zamanı 
“Qarabağ Azərbaycandır, nida işarəsi!” – 
deməklə respublikamızın beynəlxalq birlik 
tərəfindən tanınmış ərazi bütövlüyünün 
müzakirə mövzusu olmadığına diqqət 

çəkdi. Prezident İlham Əliyevin bu mövqe-
yi Ermənistanın baş naziri Nikol Paşinya-
nın ölkəmizə qarşı ərazi iddialarını alt-üst 
etdi. Həm “Valday” Beynəlxalq Diskussiya 
Klubunun XVI illik iclasının plenar sessi-
yasında , həm də MDB Dövlət Başçıları 
Şurasının Türkmənistanın paytaxtı Aşqa-
badda keçirilən iclasında Prezident İlham 
Əliyevin prinsipial mövqeyi, səsləndirdiyi 
tarixi həqiqətlər Ermənistanın işğalçı 
siyasətdən hələ də əl çəkmədiyini bir daha 
ortaya qoydu. Ekspertlər də bildirirlər ki, 
“Valday” Beynəlxalq Diskussiya Klubu-
nun XVI illik iclasında səslənən fikirlər 
Azərbaycanın qətiyyətli mövqeyinin ən 
yüksək səviyyədə daha bir ifadəsi, prinsi-
pial siyasətin qəti  nümayişi idi.

Ermənistan Soçidə aldığı ciddi 
zərbədən özünə gəlməmiş  Aşqabadda 
daha ağırını aldı. Xəbər verildiyi 
kimi, zirvə görüşünün gündəliyindəki 
məsələlərdən biri Böyük Vətən 
müharibəsində Qələbənin 75 illiyi 
ilə əlaqədar dövlət başçılarının Bir-
lik ölkələrinin xalqlarına və dünya 

ictimaiyyətinə müraciəti idi. Bu mövzu ilə 
əlaqədar çıxış edən dövlətimizin başçı-
sı faşizm üzərində ümumi Qələbəmizə 
Azərbaycanın layiqli töhfə verdiyini 
diqqətə çatdırdı. Bildirdi ki, Azərbaycanın 
600 mindən çox oğlu və qızı Böyük 
Vətən müharibəsi cəbhələrində döyüşüb, 
onların yarısı ümumi Qələbəmiz uğrunda 
canından keçib. Tədbir iştirakçılarının 
diqqətinə çatdırıldı ki, müharibə illərində 
göstərdikləri igidliyə görə Azərbaycanın 
130-dan çox nümayəndəsi Sovet İttifa-
qı Qəhrəmanı adına layiq görülüb, 170 
mindən çox əsgər və zabitimiz müxtəlif 
orden və medallarla təltif edilib. 

Dövlət başçısının çıxışında yadda 
qalan amillərdən biri də Böyük Vətən 
müharibəsi illərində Azərbaycanın bütün 
ölkəni yanacaqla təmin etməsi barədə 
səsləndirdiyi faktlar oldu. Möhtərəm 
Prezidentimiz cəbhə üçün çox zəruri 
olan neftin 70 faizdən çoxunun, benzinin 
80 faizinin, motor yağlarının 90 faizinin 
Azərbaycanın payına düşdüyünü xatır-
latdı. Bildirdi ki, bunlar olmasaydı, sovet 

ordusu düşmənə qalib gələ bilməzdi. 
Prezident faşistlərin qəhrəman kimi 

qələmə verilməsinin əleyhinə dəfələrlə 
çıxışlar olduğunu da bildirdi. Daha 
sonra vurğuladı ki, MDB məkanında 
bəzi dövlətlər, o cümlədən Ermənistan 
faşist cəlladlarının xatirəsini əbədiləşdirir 
və bunu dövlət səviyyəsində həyata 
keçirirlər. Yerevanın mərkəzində faşist 
cəlladı və satqın Qaregin Njde ləqəbli 
alman faşistlərinə xidmət etmiş Qaregin 
Ter- Arutyunyana heykəl qoyulduğunu 
diqqətə çatdıran dövlətimizin başçısı 
cəllad və qatilin, həm də Avropanın 
yəhudi əhalisinə qarşı Holokostda iştirak 
etdiyini vurğuladı. Bütün bunları və 
digərlərini tarixi faktlarla əsaslandıran 
Prezident İlham Əliyev belə bir satqın və 
cəllada Ermənistanın keçmiş rəhbərliyi 
tərəfindən Yerevanda heykəl qoyul-
masını və indiki ölkə rəhbərliyinin bu 
heykəli götürməməsini kəskin tənqid etdi 
və faşizmin qəhrəmanlıq kimi qələmə 
verilməsinə yer olmadığını bildirdi: ”MDB 
ölkələrindən olan müharibə veteranlarının 
böyük bir qrupu Ermənistanın əvvəlki 
rəhbərliyinin bu həyasız addımına qarşı 
dəfələrlə etirazını bildirib. 2019-cu ilin 
mayında Rusiya Xarici İşlər Nazirliyi 
“Nasizmin qəhrəmanlıq kimi qələmə 
verilməsi, neonasizmin yayılması və irq-
çiliyin, irqi ayrı-seçkiliyin, ksenofobiyanın 
və onlarla bağlı dözümsüzlüyün müasir 
formalarının yayılmasına şərait yaradan 
praktikanın digər növləri ilə bağlı vəziyyət 
haqqında” məruzə təqdim edib. Həmin 
məruzədə deyilir: “Ermənistanın keçmiş 
hakim respublikaçılar partiyası millətçi 

təmayüllü, Üçüncü Reyx ilə əməkdaşlıq 
etməsi haqqında məlumat olan, birmənalı 
siyasi mövqeyi olmayan Qaregin Njdenin 
xatirəsinin əbədiləşdirilməsi üçün addım-
lar atıb”.

Faktlar qarşısında aciz qalan 
Ermənistanın baş naziri müxtəlif 
bəhanələrlə zirvə iştirakçılarının diqqətini 
yayındırmağa və Qaregin Njdeni milli 
qəhrəman kimi sırımağa çalışsa da, 
buna nail ola bilmədi. Çünki dövlətimizin 
başçısı Nikol Paşinyanın iddialarını tarixi 
faktlarla darmadağın etdi. Möhtərəm 
Prezidentimizin tutarlı cavabı qarşısında 
Ermənistanın baş naziri absurd iddiaları 
ilə özünü gülüş hədəfinə çevirdi.

Paşinyan ortaya arqument qoya 
bilmədi, qoya da bilməzdi. Çünki Prezi-
dent İlham Əliyevin səsləndirdiyi faktlar 
çox ciddi idi. 

Ölkəmizin rəhbərinin bu çıxışından 
sonra Ermənistanda daxili vəziyyət daha 
da gərginləşib. Bunu yerli kütləvi informa-
siya vasitələrində dərc olunan məqalələr 
də təsdiqləyir. Həmin məqalələrdə 
bildirilir ki, Paşinyan zərbə ardınca zərbə 
alır, həm özünü, həm də ölkəsini çətin 
vəziyyətə salır. Bəzi erməni KİV-lərinin 
yaydığı “Paşinyan növbəti məğlubiyyəti 
ilə İrəvana dönür” sərlövhəli məqalədə 
baş nazirin siyasətdən uzaq olduğu qeyd 
edilir.

Son hadisələr də təsdiqləyir ki, 
Ermənistan həm diplomatik, həm də hərbi 
müstəvidə Azərbaycana uduzur. 

Əliqismət BƏDƏLOV, “Xalq qəzeti”

Çünki, dövlətin sosial siyasətinin 
mərkəzində Azərbaycan vətəndaşı, 
onun maraqları dayanır. Azərbaycan 
vətəndaşının rifahının yüksəlməsi 
üçün Prezident İlham Əliyev böyük 
səy göstərir, islahatlar aparır, sənədlər 
imzalayır, qərarlar qəbul edir. Bu 
tapşırıq, tövsiyə və sənədlərin icrası 
isə xalqın güzəranının yaxşılaşması-
na istiqamətlənməklə, narahatlıqlarını 
nizamlayır. Əminliklə qeyd etmək olar ki, 
bu narahatlıqlardan biri olan problemli 
kreditlərlə bağlı məsələnin həlli əhalinin 
böyük çoxluğunun müşkülünü aradan 
qaldırdı. Ölkənin iqtisadi və maliyyə 
imkanları artdıqdan sonra ilk növbədə 
vətəndaşları narahat edən bu məsələ ən 
yüksək səviyyədə tənzimləndi. 800 min 
vətəndaşın probleminin uğurla həll olun-
ması, yəni, kompensasiyaların ödənilməsi 
prosesi başlandı. 

Vətəndaşların problemlərindən da-
nışanda vaxtilə tikilmiş, ancaq istismara 
qəbul edilməmiş evlərlə bağlı məsələni 
də unutmaq olmaz. Çünki, indiyədək bəzi 
çoxmənzilli binalarla bağlı sənədləşmə 
işləri aparılmadığından, mənzil sahibləri 
əziyyət çəkirdilər. Bu məsələ ilə bağlı 
fərman imzalandıqdan sonra yaradılan 
komissiyanın gəldiyi nəticələrə əsasən 
evlərin, mənzillərin sənədləşməsi 
prosesinə başlanılıb. Görülən bu işlər 
nəticəsində üç milyon insan imzalanmış 
fərmanlardan bu və ya digər formada 
faydalanıb, vətəndaşların maddi vəziyyəti 
yaxşılaşıb, onları narahat edən problemlər 
öz həllini tapıb.

Dövlət tərəfindən işsizliyin azaldıl-
ması üçün bu il 40 min ödənişli ictimai 
iş yeri açılıb, 35 min insan işlə təmin 
edilib. İş yerlərinin yaradılması üçün, 
əlbəttə ki, vacib amillərdən, vasitələrdən 
biri reallaşdırılan özünüməşğulluq 
proqramıdır. Bu proqram ölkənin bütün 
bölgələrində çox böyük rəğbət qazanıb. 
Çünki vətəndaşlarımız üçün iş imkanları 
əldə edilib və onlar kasıbçılıqdan kiçik sa-
hibkarlığa addım atırlar. Özünüməşğulluq 
proqramı çərçivəsində təqribən 7 minə 
yaxın insan işə cəlb olunmalıdır. Bununla 
bağlı Azərbaycan Prezidenti demişdir: 
“Bu, əlbəttə ki, təkcə maliyyə vəsaiti 
tələb edən məsələ deyil, burada bir çox 
texniki məsələlər, vasitələrin alınması 
var, ondan sonra nəzarət mexanizmi 
tətbiq edilməlidir. Bəzən müəyyən 
vasitələr vətəndaşlara veriləndən sonra 
bəzi vətəndaşlar o vasitələrdən səmərəli 
şəkildə istifadə edə bilmirlər və bu 
imkanı əldən verirlər. Ona görə burada, 
əlbəttə ki, dövlət tərəfindən həm tövsiyə 
verilməlidir, – mən bilirəm ki, treninqlər 
də keçirilir, – eyni zamanda, nəzarət də 
kifayət qədər güclü olmalıdır”. 

Azərbaycanda özünüməşğulluq proqra-
mının həm məşğulluq, həm iqtisadi inkişaf, 
həm də istehsal baxımından çox böyük 
gələcəyi var. Aparıcı beynəlxalq maliyyə 

qurumlarının, Dünya Bankının, digər 
bankların rəhbərlərində özünüməşğulluq 
proqramına böyük maraq var.

Sosial infrastruktur layihələrin həyata 
keçirilməsi də daim dövlətin diqqət 
mərkəzində olan məsələdir. Dövlət 
başçısının tapşırığına əsasən, bu il 100-ə 
yaxın məktəb tikilməli və ya əsaslı təmir 
edilməlidir. O cümlədən modul tipli 
məktəblər tikilməlidir. Bunun xüsusilə 
ucqar kəndlərdə çox böyük faydası var. 
Bu məktəblər həm tez bir zamanda tikilib 
başa gəlir, həm də keyfiyyət baxımından 
yüksək standartlara cavab verir. Prezi-
dentin fikri belədir ki, Azərbaycanda bir 
dənə də olsun, qəzalı məktəb olmamalıdır. 
Bu istiqamətdə böyük işlər görülüb və 
görüləcək.

Sosial siyasətin bir qolu olan səhiyyə 
sahəsində də xeyli iş görülüb və bu 
davamlı olacaq. Təmirə ehtiyacı olan 
xeyli xəstəxana əsaslı təmir edilib, yaxud 
yenidən tikilərək əhalinin istifadəsinə 
verilib. Bu il 10-a yaxın yeni rayon 
mərkəzi xəstəxanası fəaliyyətə başlayıb. 
Azərbaycanın bütün şəhər və rayonlarında 
ən müasir standartlara cavab verən tibbi 
mərkəzlər yaradılıb. 

Sosial siyasətdən danışanda, hər 

şeydən öncə, deməliyik ki, vətəndaşların 
rifahına təsir edən mühüm faktor-
lardan birincisi onların gəlirləridir. 
Diqqətə çatdırmaq lazımdır ki, ölkə 
başçısının bu ilin ilk aylarında təqdim 
etdiyi birinci sosial islahatlar paketi 
nəticəsində minimum əməkhaqqı 180, 
pensiyanın minimum məbləği isə 160 
manata qaldırılmışdı. Həmçinin apre-
lin 1-dən 14 kateqoriyaya aid şəxslər 
üzrə sosial müavinətlər, 9 kateqoriyaya 
aid şəxslər üzrə isə Prezidentin aylıq 
təqaüdlərinin məbləği orta hesabla 100 
faiz artırıldı. Sosial təminat sisteminin 
əhatə dairəsi daha da genişləndirildi, 2 
yeni təqaüd növü -- sağlamlıq imkanları 
məhdud uşaqlara və I dərəcə əlilliyi olan 
şəxslərə qulluq edənlərə Prezidentin 
aylıq təqaüdü təsis olundu. Habelə aylıq 
sosial müavinət alan I dərəcə əlilliyi olan 
şəxslər üçün Prezidentin aylıq təqaüdü 
pensiya alan I dərəcə əlilliyi olan 
şəxslərə də şamil edildi. Sayı 80 minədək 
olan müharibə veteranlarına aylıq 
təqaüdlər təsis olunub. Sosial müavinət 
və təqaüd artımları, təsis olunan yeni 
təqaüdlər 600 minədək vətəndaşın rifahı-
nı yaxşılaşdırdı ki, bunların da 300 mini 
əlilliyi olan şəxslərdir. Bunlardan əlavə, 

məcburi köçkünlərin aylıq müavinəti 
50 faiz artırıldı. Ümumilikdə, cari ilin 
ilk rübündə reallaşdırılan və dövlətin 
illik 1,9 milyard manat maliyyə yükünü 
üzərinə götürdüyü birinci sosial paket 
3 milyona yaxın insanın rifahına dəstək 
kimi cəmiyyət yüksək dəyərləndirir.

Ölkədə sentyabr ayından etibarən 
ikinci sosial paketin icrası ilə isə ölkədə 
minimum əməkhaqqının, həmçinin 
müxtəlif sahələrdə çalışanların maaşları-
nın artırılması təmin olundu. “Minimum 
aylıq əməkhaqqının artırılması haqqında” 
18 iyun tarixli sərəncama əsasən, ölkədə 
minimum əməkhaqqının məbləği cari il 
sentyabrın 1-dən 40 faizədək artırılaraq 
250 manata çatdırıldı. Bununla da cari 
ildə reallaşan iki sosial paket nəticəsində 
Azərbaycanda minimum əməkhaqqının 
məbləği 93 faiz artırılmış olur. Ölkəmizdə 
ilk dəfə olaraq minimum əməkhaqqının 
məbləği yaşayış minimumunu (180 
manat) üstələyərək, ondan 70 manat və 
ya 40 faiz çox olub. Bu, Azərbaycan 
dövlətinin sosial siyasətinin növbəti uğuru 
olmaqla ölkəmizdəki sosial inkişafın 
daha bir göstəricisidir. 950 min nəfərin 
(muzdla çalışanların azı 63 faizinin) 
maaşlarının artımına səbəb olan minimum 
əməkhaqqının bu artımın 600 mini dövlət, 
350 mini qeyri-dövlət sektorunda çalışan-
lara ünvanlanıb. Qeyd edək ki, həmin 950 
min nəfərin heç də hamısı 250 manatdan 
aşağı əmək haqqı alanlar deyil və onların 
mühüm bir hissəsi maaşları 250 manatdan 
yuxarı olanlardır.

Cari il iyunun18 - də imzalanan 
digər sərəncamlarla, eyni zamanda, 
dövlət sektorunda işləyən müəllimlər, 
dövlət büdcəsindən maliyyələşən bir 
sıra təşkilatlarda çalışanlar, hərbi qul-
luqçular, hüquq - mühafizə orqanları 
əməkdaşları, həm ümumi, həm də xüsusi 
növ üzrə dövlət qulluqçuları, hakimlər 
və digərlərindən ibarət 400 min nəfərin 
əməkhaqları da bu il sentyabrın 1-dən 
20--100 faiz səviyyəsində artırılıb. 
Ümumilikdə, ikinci sosial paket 1 milyon 
350 min nəfəri əhatə edir ki, onlardan 
da 1 milyonu dövlət, qalanları isə özəl 
sektorda işləyənlərdir. 

Əsas məqsədi vətəndaş rifahının 
təmin olunmasına xidmət edən sosial 
siyasətin və ölkəmizdə dayanıqlı iqti-
sadi inkişafın nəticələrinin əldə olunan 
iqtisadi dividendlərin ilk növbədə əhalinin 
güzəranının yüksəldilməsinə yönəldilməsi, 
sosial müdafiə sisteminin gücləndirilməsi 
istiqamətində ardıcıl olaraq mühüm 
addımların atılmasında real ifadəsini tapır. 
Bu baxımdan Prezidentin sosial paket kimi 
təqdim olunan sərəncamları, minimum 
pensiyanın artırılması üçün yeni qanunve-
ricilik təşəbbüsü vətəndaş rifahı naminə 
atılan mühüm yeni addımlardır.

Zərifə BƏŞİRQIZI,  
“Xalq qəzeti”

Mən Fransanın nüfuzlu “Opinion Way” 
sorğu mərkəzinin bu ilin fevral və mart aylarında 
Azərbaycanda mövcud ictimai-siyasi vəziyyət, 
Prezident İlham Əliyevin son bir ildə həyata keçir-
diyi islahatlar, hökumətin ümumi, daxili və xarici 
siyasətinə ölkə əhalisinin münasibətini öyrənmək 
məqsədilə keçirdiyi geniş rəy sorğusunu xatır-
latmaq istərdim. Bütün sorğu istiqamətləri üzrə 
Prezident İlham Əliyevin fəaliyyəti respondentlər 
tərəfindən yüksək qiymətləndirilib. Sorğuda 
iştirak edənlərin təqribən 90 faizi ölkə başçısının 
fəaliyyətini müsbət qiymətləndirib.

Təkcə bu il əhalinin sosial müdafəsinin 
gücləndirilməsi istiqamətində qəbul edilən qərarlar, 
imzalanan fərman və sərəncamlar təsdiqləyir ki, in-
san amili dövlət başçısının həyata keçirdiyi siyasətin 
prioritetini təşkil edir. Möhtərəm Prezidentimizin 
imzaladığı sənədlər əsasında 1997-ci il avqustun 
2-dək Azərbaycan Respublikasının ərazi bütövlüyü 
uğrunda həlak olmuş, ölmüş və hərbi əməliyyatlarla 
əlaqədar xəbərsiz itkin düşdüyünə görə ölmüş elan 
edilmiş hərbi qulluqçuların vərəsələrinə 11 min ma-
nat məbləğində birdəfəlik ödəmə verilməsi barədə 
fərman diqqəti xüsusi cəlb edir. Dövlətimizin başçısı 
bu ilin əvəlində birinci xanım Mehriban Əliyeva 
ilə birlikdə Prezident Sarayında şəhid ailələri ilə 
görüşü zamanı da onlara göstərdiyi diqqət və qay-
ğını özü üçün borc bildiyini demişdir: “Bu, mənim 
borcumdur, xalqa xidmət etmək mənim ən böyük 
vəzifəmdir. Mənim üçün bu, böyük şərəfdir ki, sizə 
bu istiqamətdə xidmətimi göstərim”. 

Ölkə Prezidentinin imzaladığı “Azərbaycan 
Respublikasında fiziki şəxslərin problemli 
kreditlərinin həlli ilə bağlı əlavə tədbirlər haq-
qında” fərmanı əhalinin sosial müdafiəsinin və 
layiqli həyat səviyyəsinin təmin edilməsinin 
dövlətin sosial-iqtisadi inkişaf konsepsiyasının 
prioritetlərindən olduğunu bir daha təsdiqlədi. Bu 
istiqamətdə həyata keçirilən tədbirlər, reallaşdırılan 
iqtisadi və institusional islahatlar vətəndaşların 
yaşayış səviyyəsinin yaxşılaşdırılmasında, 
yeni iş yerlərinin açılması sayəsində əhalinin 
məşğulluğunun və gəlirlərinin artmasında, yoxsul-
luq səviyyəsinin daha da azalmasında öz müsbət 
nəticələrini göstərməkdədir. 

Son illər respublikada iqtisadi inkişaf tempinin 
artması və maliyyə imkanlarının genişlənməsi, 
digər sahələr kimi, əhalinin xarici valyutada 
olan ödəmə vaxtı keçmiş kredit borclarının 
ödənilməsinə də dövlət dəstəyi göstərilməsi 
üçün şərait yaratmışdır. Bu sosial layihədən 800 
mindən artıq vətəndaşımızın faydalandığını nəzərə 
alsaq, əhatə baxımından böyük bir addım kimi 

dəyərləndirilməlidir. 
Prezident İlham Əliyevin ikinci sosial paketini 

əhatə edən 18 iyun 2019-cu il tarixli sərəncamları, 
minimum pensiyanın, minimum əməkhaqqının 
artırılması üçün yeni qanunvericilik təşəbbüsü 
əhalinin rifahının yaxşılaşdırılması istiqamətində 
inqilabi addımların ardıcıl xarakter aldığını 
göstərir. 2019-cu ilin əvvəlindən bəri dövlət başçı-
sının müvafiq sosial paket çərçivəsində imzaladığı 
qanunvericilik aktları 3 milyona yaxın insanın sosi-
al müdafiəsinin gücləndirilməsi sahəsində inqilabi 
addım oldu və bu məqsədlər üçün 1,5 milyard 
manat vəsait ayrıldı. 

“Minimum aylıq əməkhaqqının artırılması haq-
qında” 18 iyun 2019-cu il tarixli sərəncam əhalinin 
sosial müdafiəsinin daha da gücləndirliməsi 
istiqamətində əsaslı dönüş yaratdı. Sərəncama 
əsasən, ölkədə minimum əməkhaqqının məbləği 
cari il sentyabrın 1-dən 40 faizədək artırılaraq 
180 manatdan 250 manata çatdırıldı. Bununla da 
cari ildə reallaşdırılan iki sosial paket nəticəsində 
Azərbaycanda minimum əməkhaqqının məbləği 
93 faiz artırılmış olur. Bununla ölkəmizdə ilk dəfə 
olaraq minimum əməkhaqqının məbləği yaşayış 
minimumunu (180 manat) üstələdi. Azərbaycan 
minimum əməkhaqqının alıcılıq qabiliyyətinə 
görə MDB ölkələri arasında 2-ci yerə yüksəlib. 
İkinci sosial paket çərçivəsində Prezident İlham 
Əliyevin yeni qanunvericilik təşəbbüsü kimi əmək 
pensiyasının minimum məbləği 25 faiz artırılaraq, 
cari il oktyabrın 1-dən 160 manatdan 200 manata 
çatdırılması təmin edildi. 

Göründüyü kimi, müstəqilliyinin 28-ci ilinə 
qədəm qoyan Azərbaycan bu müddət ərzində çox 
mühüm nailiyyətlərə imza atıb. Xüsusilə bu ilin 
əvvəlindən başlayaraq, əhalinin sosial müdafiəsinin 
gücləndirilməsi istiqamətində bir-birinin ardınca 
fərman və sərəncamlar imzalanıb. Bütün bun-
lar Azərbaycanı bu gün həm regionda, həm də 
beynəlxalq müstəvidə öz yeri, rolu və xüsusi çəkisi 
olan ölkəyə çevirib. Dövlət başçısının məqsədyönlü 
xarici siyasət kursu respublikamızın dünya 
birliyindəki nüfuzunu xeyli yüksəldib. Ölkəmizin 
bu ildən etibarən Qoşulmama Hərəkatına sədrlik 
etməsi də bunu təsdiqləyir. Azərbaycanın beynəlxalq 
müstəvidə əməkdaşlıq və təhlükəsizliyə verdiyi 
fundamental töhfələrdən bəhs edərkən, ölkəmizin 
iqtisadi baxımdan bölgədə həlledici rola malik 
 olduğunu xüsusi vurğulamaq lazımdır. 

Kamil SEYİDOV, 
Azərbaycan Respublikasının Prezidenti 

yanında Dövlət İdarəçilik Akademiyasının 
müəllimi, siyasi elmlər üzrə fəlsəfə doktoru

Biz dövlət başçıları faşistlərin qəhrəman kimi qələmə 
verilməsinin əleyhinə dəfələrlə çıxış etmişik. Təəssüf ki, MDB 
məkanında, xüsusən Ermənistanda belə hallar baş verir. 
Orada əvvəlki hakimiyyət Yerevanın mərkəzində faşist cəlladı 
və satqın, Qaregin Njde ləqəbi ilə alman faşistlərinə xidmət 
etmiş Qaregin Ter-Arutyunyana heykəl qoyub... Təəssüf ki, 
Ermənistanın yeni hakimiyyəti bu heykəli götürməyib. Hesab 
edirəm ki, MDB məkanında faşizmin qəhrəmanlıq kimi qələmə 
verilməsinə yer yoxdur.

İlham ƏLİYEV 
Azərbaycan Respublikasının Prezidenti

Aşqabad, 11 oktyabr 2019-cu il

Prezident İlham Əliyev 
Paşinyanın iddialarını darmadağın etdi

Son 16 ildə həyata keçirilən 
uğurlu xarici siyasət ölkəmizin 
dünya birliyinin layiqli üzvlərindən 
birinə çevrilməsində böyük rol 
oynayıb. Dövlət başçımızın xarici 
ölkələrə səfərləri, bu zaman keçir-
diyi görüşlər, imzaladığı sənədlər, 
ölkəmizin iqtisadi qüdrətinin 
artırılmasında, respublikamız 
haqqında reallıqların olduğu kimi 
çatdırılmasında böyük əhəmiyyət 
kəsb edir. Azərbaycanla əməkdaşlıq 
etmək istəyən dövlətlərin sayı 
getdikcə artır. MDB Dövlət Başçı-
ları Şurasının Aşqabadda keçirilən 
iclasında da bunun şahidi olduq. 
Dövlətimizin başçısının iştirakı, 
çıxışı və keçirdiyi görüşlər böyük 
maraqla izlənildi. 

Prezident İlham Əliyevin sosial islahatların 
daha da genişləndirilməsi istiqamətində 
apardığı uğurlu siyasət əhalinin həyat 

səviyyəsini daha da yaxşılaşdırıb. Bu istiqamətdə 
qəbul edilən qərarlar, fərman və sərəncamlar, 
həyata keçirilən tədbirlər  işsizliyin və yoxsullu-
ğun aradan qaldırılması istiqamətində mühüm 
rol oynayıb. Ölkə başçısının bu istiqamətdə 
atdığı qətiyyətli addımlar bir daha sübut edir 
ki, dövlətin yürütdüyü siyasətin mərkəzində 
Azərbaycan vətəndaşı dayanır. 

Sosial siyasətdən, bu sahədə aparılan islahatlardan  danışanda, 
ilk növbədə, yada düşən məsələ əhalinin dolanışığı olur. Bu 
mənada prezident seçkilərindən sonra dövlət başçısının şəhid 

ailələrinin sosial müdafiəsi ilə bağlı imzaladığı fərmanla 12 mindən 
çox şəhid ailəsinə dövlət tərəfindən 11 min manat məbləğində 
vəsaitin verilməsi analoqu olmayan təşəbbüs kimi dəyərləndirilir. 
Həmçinin, ilin əvvəlindən çox böyük həcmli sosial paketin təqdim 
edilib təsdiqlənməsi, müvafiq fərmanlar imzalanması və icrası sosial 
məsələlərin həllinə zəmin yaratdı. Ölkədə aparılan islahatlarla mi-
nimum əməkhaqqı və minimum pensiyalar təxminən 40 faiz, sosial 
müavinətlər orta hesabla 2 dəfə, məcburi köçkünlərə verilən müavinət 
50 faiz, tələbələrin təqaüdü, şəhid ailələrinə, Qarabağ müharibəsi 
əlillərinə verilən müavinətlərin həcmi artdı. 

Dövlət siyasətinin mərkəzində 
Azərbaycan vətəndaşının maraqları dayanır

2019-cu il iki böyük sosial islahat paketinin 
qəbulu ilə möhtəşəm tarixə çevrildi


